
Abstract  

The linguistic revolution of Wittgenstein and the usage of language as a game 

was based to come up a new theory entitled speech act theory that founded by Austin 

and then developed by Searle. In this aspect, Austin believed that every statement it 

does not mean a description of a situation and its intention of stating a declaration 

rather speaker in stating some statements doing something. The research allocated to 

analyse and interpret the speech acts of some texts of (Nallay Judaiy) Hemin. The 

significance of the study is associate language and literature together. It means it 

makes language as a core of attention and investigation, another significance of the 

study uncover the intentions of the text. Though, there are some hidden intentions in 

the text. The research illustrat  the result that the poet (speaker) creatively expressed 

his intention in term of indirect speech act to the receiver. It seems that every act 

expressed through statement, demand and question sentences and directed to the 

receiver. So, the acts of complaining, requesting and recommending are mostly used 

in the texts, it means they are allocated first step for themselves. 

 

Keywords: pragmatics, speech act theory, types of speech acts, Nallay Judaiy poems. 

 

 

من قصيدة )نالەی جودايی( للشاعر هيمن التحليل والتفسير لبعض النصوص 
 موکرياني تحت ضوء نظرية الاعمال الفظية

 

  ا.م. كویان هژار علی
 السلیمانیةجامعة 

 و
 ا.م. سرور سعداللە صالح        

 جامعة جرمو       

 المستخلص
واسووو خ ال المغووو   مهدووو ط يقووو د الظريووود لووو غة  لتريووو    یووو   لمغووو  ال ووو   نیشگذووو  ڤالمغ يووو  ل الثووو   
أفع ل الكلالط لذأ يون بلو) وأوسو نط وهو  ي وسو ري)ط غفيو ذ فو  دو ا الرو ة  ع يو   الشتري  تدسى

 ا جب أن  كو ن  و) بو ل يجورة وحول لح لو  يع شو  وييرو ة يشو  أن تكو ن أ دو     غ أوس نط د ا
ث بعسوو) يوو  فوو  ال عل وور  وون أبوو ال يع شوو ذ دوو ي ال  اسوو  تر وو   مووى الس حوو   يوو لأن  ب شسوو  فيوو ط

طلمذوو  ر موويسنذ یی  ةا  یلوودعا الشروو   يوون بروو    ولوو ل الميتيوو  ال حم وو) وال يدوو راغ س ل
بألووو  یووور   بووو ن المغووو  وايةعط أل ألووو   جعووو) المغووو  يحووو    ذلووو  وي زوووه أدسيووو  دووو ي ال  اسووو  فووو 

 كذل  ون الغورو والج الوب السخ يو  يون الوش ط ين  ال ل اغد س ل والدحثذ وأدسي  أ رى د 
فو  الوش ذ و  مرول ال  اسو  ألوى أن الذو  ر  عشوو   الخ يو  دشو     یو  يون السعو ل  واي وراو

الكلاييوو    وور السد لوور  ليوو  ليوو) يعشوو ي و ر وو   أ سوو ل والس حوو ثط بذووك) ذ وو  ويل كوور يوون  وولال
لجس)واغ دو  ل ط الظملو  ط الدويال ط یو   ا  ولال السير ة ألى الس ميو ذ یلو و أن  و) اغفعو ل يون

اغفعوو ل والظمووب ط اغب ووراش ط الذووك ىط  ذلوو  ال عل وور  شقوو  وت   ققوو  ألووى الس ميوو ذ و    وو ف  ألووى
 .ايول يليدق  السر   د  ايكثر اس خ اي  ف  الشر  ط أل ألق  فج وا

 بر     ث ء اليراقذ الميتي طلتري  اليع) الميت ط أل اع ايفع ل  اللراگس تي ط: الكلمات الدالة 

لە   شيكاری  چەند دەقێكی قەسيدەی )ناڵەی جودايی( ی هێمن موکريانی
 كردە قسەييەكانەوەڕوانگەی 

 یان عەلی هەژارۆم. ی. ك
 بەشی كوردی، كۆلێژی پزيشكی، زانكۆی گەرميان

 و

 ەحڵا ساڵم.ی. سەروەر سەعدو
 كوردی، كۆلێژی پەروەردە، زانكۆی چەرمووبەشی 

 

 ی تێويژينەوەكە:پوختە

 ی زمان وەكو گەمەیەك، زەمینەی بۆبەكارهێنان و ڤنگشتاین شۆڕشە زمانییەكەی
 ەوەەكانەیین خۆشكرد بە ناوی تێوری كردە قسلەدایكبوونی  ڕوانگە و تێورێكی نوێی  زما

 لەم ڕووەوە و دواتر لەلایەن )سیریل(ەوە گەشەی پێدرا. هەڵداسەری )ئۆستن( ، كە لەلایەن
کە مەرج نییە هەموو گوتنێک تەنها وەسفکردنی بارێکی تایبەت بێت و  ،ئۆستن پێی وابوو

ڕینی هەندێک گوتندا کارێک مەبەست لێیەوە تەنها هەواڵێک بێت، بەڵکو قسەکەر لە دەرب
دن و لێكدانەوەی  كردە قسییەكانی . توێژینەوەكە تەرخانكراوە بۆ شیكاركردەداتئەنجام

چەند دەقێك لە قەسیدەی )ناڵەی جودایی(ی هێمن، گرنگی توێژینەوەكەش لەوەدا 
دەردەكەوێت، كە زمان و ئەدەب پێكەوە گرێدەدات، واتە زمان دەكاتە چەقی گرنگیپێدان و 

نی لێكۆڵینەوە. گرنگییەكی دیكە ئەوەیە، كە پەردە لەسەر مەبەست و لایەنە شاراوەكا
دەقەكە هەڵدەگرێت، چونكە  لە دەقەكەدا چەندین واتا و مەبەستی پەنهان و شاراوە خۆیان 
مەڵاسداوە. توێژینەوەكەش ئەو ئەنجامە بەدەستەوە دەدات، كە شاعیر واتە )قسەكەر( 
بەشێوەیەكی زۆر زیرەكانە و داهێنەرانە لە ڕێگەی كردەی قسەیی ناڕاستەوخۆەوە، واتا و 

دەردەكەوێت هەموو كردەكان لە ڕێگەی ڕستەی  ەیاندووە بە وەرگر.مەبەستەكەی خۆی گ
)هەواڵی، داخوازی، پرسیاری(یەوە دەربڕاون و ئاراستەی وەرگر كراون. وێڕای ئەمە 

پێشنیازكردن، داواكردن(، زۆرترین ڕێژەی بەكارهێنانیان هەیە لە  كردەكانی )گلەییكردن،
 رخانكردووە.دەقەكاندا، واتە پلەی یەكەمیان بۆ خۆیان تە

پراگماتیك، تێوری كردە قسییەكان، جۆرەكانی كردە قسییەكان، قەسیدەی  :كليلە وشەكان

 ناڵەی جودایی.

 پێشەكيی:

چەند دەقێكی قەسیدەی )ناڵەی جودایی(  ەوە، كە بە ناونیشانی )شیكاریئەم توێژین
 ییەكان وەییەكان(ە، لە چوارچێوەی تێوری كردە قسەكردە قسلە ڕوانگەی هێمن 

قەسیدەی ناوبراو دەكات.  یبە پێی ڕێبازی پەسنیی شیكاریی، شرۆڤەی چەند دەقێك
بە  كە پەیوەستەناونیشانەئەوەی  هۆی هەڵبژاردنی بۆ ئەوە دەگەڕێتەوە، كە لەگەڵ

بابەتێكی گرنگ و بایەخداری  لێكدانی زمان و ئەدەبەوە، لەگەڵ ئەوەشدا 
كردە قسەییەكان، پاساوێكی  ئاوڕنەدانەوە لە شیعرەكانی هێمن بە پێی تێوری

بەجێیە، كە توێژینەوەیەك بۆ ئەم بوارە تەرخانبكرێت. توێژینەكە وەڵامی ئەم 
 پرسیارانە دەداتەوە:

 ییەكان چییە؟ەێوری كردە قست .1

ییەكان لە قەسیدەی )ناڵەی جودایی( هێمندا ەمەبەست لە بەكارهێنانی كردە قس .2
 چییە؟

زۆرترین ڕێژەی بەكارهێنانی هەیە، پاشان كام كردەی قسەیی لە قەسیدەكەدا . 3
 هۆكارەكەی بۆچی دەگەڕێتەوە؟

ئەوەی پەیوەندیی بە ناوەڕۆكی توێژینەوەكەوەش بێت، دوو بەش لەخۆدەگرێت، 
 كە دابەشكردنی پارەكانی تێدایە، بەم شێوەیە:

 دەروازەیەك بۆ پراگماتیكبەشی یەكەم: پاری یەكەم/

 تێۆری کردە قسەییەکانپاری دووەم/ 

 ەكانییەجۆرەكانی كردە قسپاری سێیەم/

 بەشی دووەم:

 ی نێوان كردەی قسەیی بە دەقی ئەدەبییەوە:یپاری یەكەم/ پەیوەند

چەند دەقێكی قەسیدەی )ناڵەی جودایی( ی   پاری دووەم/ شیكردنەوەی پراگماتیكی
 پێی تێوری كردە قسییەكان: هێمن بە

مەی كە، توێژینەوەكە پاری دووەمەوە، ئەو ئەنجا بەشی دووەم، لە دوای
پێیگەیشتووە، لە چەند خاڵێكدا خراوەتەڕوو، پاشان پوختەی توێژینەوەكە بە زمانی 
عەرەبیی و ئینگلیزیی پێشكەشكراون و دواتریش لیستی ئەو سەرچاوانەی، كە لە 

 توێژینەوەكەدا بەكارهێنراون، ڕێزبەندكراون.

 دەروازەيەك بۆ پراگماتيك:بەشی يەكەم: پاری يەكەم/

) پراگماتیك(،  لە زمانی كوردیدا و لای توێژەرانی كورد، جگە لە زاراوەی      
كە ڕیشەكەی دەگەڕیتەوە بۆ زمانی لاتینی، لە پاڵ ئەوەشدا زاراوەی 
)مەبەستناسی، یان بەكارهێنانناسی(، بۆ بەكارهاتووە. ))سەبارەت بە مێژووی 

وایە پڕاگماتیک لە  هەندێک پێیان سەرهەڵدانی پراگماتیك چەند ڕایەك هەیە.
 -و پۆل گرایس Oustin -جۆن ئۆستن)کارەکانی هەر سێ فەیلەسوفی زمان 

Grice   لیسیرو-Serill)  ،بوون بە زەمینەسازییەک  بۆ هاتەکایەی پڕاگماتیک
بەڵام فەلسەفەی شیکاری بوو بە خاڵێک، کە لە سەری سەوز بوو.((. 

ی ترەوە دەكرێت ئاماژە بە (. لەلایەك٤٢: ٤١٠٢عەبدولواحید موشیر دزەیی، (
ڕاستییەك بكەین، ئەویش ئەوەیە، كە پراگماتیك كۆڵەكەیەكی گەورەی زمانە و بە 

ئاماژەی چەندین واتای جۆربەجۆر بەكارهاتووە، هەروەكو )چارلس مۆریس(، 
هەموو شتێك لەخۆدەگرێت، وەكو زانستە كە پراگماتیك )) ،پێدەكات

كان .... هتد، بەكارهێنانی ڕەمزەكان كۆمەڵایەتییەكان و زانستە بایلۆجییە
بەكارهێنانێكی فراوانە و دەچێتە ناو پراگماتیكەوە و تێكەڵ دەبێت لەگەڵ زانستی 

)محەمەد مەعروف  ((..زمانی كۆمەڵایەتی و زانستی زمانی دەروونی و بایلۆجی
گماتیك وە ئەوە بەدەستدەهێندرێت، كە پرا(. لەم پێناسە182: 2011فەتاح، 

كجار گرنگی ناو زانستی زمان و ژیانی مرۆڤە، هەر ئەم گرنگییەش بوارێكی یە
 بكرێتەوە.چێوەیەكی پێناسەیەكی تەسكدا كورتوا دەكات، نەتواندرێت، لە چوار

دەكرێت بگوترێت پراگماتیک لێکۆڵینەوەی زمانە لە بەکارهێناندا. واتە مەبەستی 
(. ٨: ٤١٠٤کەریم،قسەکەر لە دەوروبەرێکی دیاریکراودا )عومەر مەحمود 

لێرەدا ئەوە ڕووندەبێتەوە، كە پراگماتیك، وابەستەی سێ بنەمای هەرە گرنكە، كە 
تەواوكەر و دانەبڕاوی یەكیدن، ئەوانیش)بەكارهێنان،  دەوروبەر، قسەكەر(، كە 

ئەوەیە،  هێنانرهەموو ئەمانە یارمەتیدەرن بۆ كردەی تێگەیشتن. مەبەست لە بەكا
ناتواندرێت بۆ وشەیەك واتایەكی . واتە كارهێنان دایەلە بە كانواتای وشەكە 

كۆنكرێتی دیاریبكرێت. بۆ نموونە وشەی )سەر(، واتاكەی لە  دەوروبەر و 
سەری خۆی  فڵان كەس) بەكارهێنانەكەیدا ڕووندەبێتەوە. كاتێك دەوترێت

لەوەی ڕووندەبێتەوە )سەر(، كە لێرەدا بەكارهاتووە، جیاواز لەوەی دەخوات(، 
ێت، )سەری مرۆڤ گەورەیە(. هەروەها دەبێت لە بەكارهێنانی زماندا بگوتر

ڕەچاوی  دەوربەریش بكرێت، بە واتە ڕستەیەكی وەكو)تكایە سڵاو(، تەواو 
ڕستەیەكی ناوێزەیە، چونكە لەگەڵ دەوروبەردا ڕیكناكەوێت، چونكە وشەی 

ەرە، )تكایە( بۆ داواكردنە  لە زمانی كوردیدا، لەگەڵ ئەوەشدا ئەم دەوروب
دەوروبەری خۆی نییە. كەواتە پراگماتیك )) ئەو زانستەیە، کە لە کردەی قسەیی 
و گریمانی پێشینە و دەرکەوتە ئاخاوتنەکان و دەووروبەر) کات و شوێن و 
دەورووبەری قسەکردن و پلەی کۆمەڵایەتی قسەکەرو گوێگر و زانیاری هاوبەش 

 (. ٠٩٠: 2011،فەتاح وزانیاری نێوانیان لیکدەداتەوە. )محەمەد مەعروف

 تێۆری کردە قسەييەکان:پاری دووەم/ 

شۆڕشە زمانییەكەی )ڤنگشتاین( و بەكارهێنانی زمان وەكو گەمەیەك، زەمینەی 
بۆ لەدایكبوونی  ڕوانگە و تێورێكی نوێی  زمان خۆشكرد بە ناوی تێوری )كردە 

  .J. L) ەكان(ەوە، كە لەلایەن ))بیرمەنێکی فەیلەسوفی زانکۆی ئۆکسفۆردییقس
Austin ) کتێبێکی بچووکی  ٠٩٩٤ەوە سەری هەڵدا، ئەویش کاتێک لە ساڵی
واتە )چۆن شتەکان بە وشە  (،How to do thin  withwords)بەناوی 

ئۆستن  ییەکانی دوای مردنی بڵاوکرایەوە.ئەنجام دەدرێن(، دواتر لەلایەن قوتاب
کە مەرج نییە هەموو گوتنێک تەنها وەسفکردنی بارێکی تایبەت بێت  ،پێی وابوو

و مەبەست لێیەوە تەنها هەواڵێک بێت، بەڵکو قسەکەر لە دەربڕینی هەندێک 
: ٤١٠٢حەمەد و ژیان عەبدولڵا، مگوتندا کارێک ئەنجام دەدات((. )حاتم ولیا 

ی سەرەکی ک(. بۆیە بە بیری ئۆستن زمان ئامێری کردە جیاوازەکانە و ئەر٢١
ی گەیاندن، ی)ڕاسپاردن، هەواڵ، هەڕەشەکردن، زانیار ڕاپەراندنی کارە. وەک

پرسیارکردن، فەرماندان، بەڵێندان،...هتد( و چەندین ئەرک و مەبەستی تر کە بە 
(. بۆ ٨١: ٤١٠١) عەبدولواحید موشیر دزەیی،  کردە قسەییەکان ناویان دەبات.

نەیەك دەخەینەڕوو، كاتێك ئاخێوەرێكی وموشیكردنەوەی ئەم پێناسەیەی سەرەوە، ن
)وا باران باری(، مەبەستی ئەوە نییە، كە وەسفی  ان لە كاتی كاركردندا، دەڵێتزم

بارودۆخەكە بكات، بەڵكو زیاتر مەبەستی ئەوەیە، با دەستوبرد بكەین و خۆمان 
كۆبكەینەوە، بۆیە هەر كردەیەكی قسەیی لەو بارودۆخەدا ئەنجامبدرێت، بۆ 

هەر بۆیە ئۆستن لە گەیاندن نییە، بەڵكو بۆ ئەنجامدانی كردەوەیەكە. هەواڵ
ئەنجامی شیكردنەوەی واتا و مەبەستە دەربڕاوەكاندا دوو جۆر كردەی 

 لێكجیاكردەوە:

كردەی بەجێهێنان )كردەی قسەیی ئاشكرا(: ئەو كردانە دەگرێتەوە، كە لە -1
ێت، لە زمانی كوردیدا هەندێ بەكارهێنانیاندا گوتنەكە كردەیەكی تێدا ئەنجامدەدر

زاراوە و دەربڕین هەیە، كە ئاماژە بۆ ئەم كردەیە دەكات، وەك )بڕیاردەم، 

(.  كردەی 44: 2018سوێنددەخۆم، بەڵێندەدەم ... هتد(. )نەزیرە سابیر مستەفا، 
بەجێهێنان هەڵگری ئەم مەرجانەیە )دەبێت قسەكەر كەسی یەكەمی تاك، یان كۆ 

لە دەمی ئێستادا بێت. لەگەڵ ئەوەشدا ئەم كردەیە ڕاستی و بێت. كردە قسییەكە 
دروستی هەڵناگرێت، چونكە ڕستەكان وەسفی نین و تەنها نرخیان بۆ دادەنرێت، 

-209: 2011واتە ڕستەكە بەجێیە، یان نابەجێیە. )محەمەد مەعروف فەتاح، 
 (. لایەكی ترەوە دەكرێت ئاماژە بۆ ئەوە بكرێت، كە كردەی بەجێهێنان210

دەكرێت )ڕاستەوخۆ، یان ناڕاستەوخۆ( بێت. جیاكردنەوەی ئەم كردانەش 
پەیوەستن بە پێكهاتەی جۆری ڕستەكانەوە. بۆ نموونە كاتێك دەوترێت 
)خواردنەكە ساردبووەوە(، ئەم گوتنە ئاگاداركردنەوە ئەنجامدەدات، بەڵام كاری 

پاڵ ڕستەكە، كە  ئاگاداركردنەوە لە ڕستەكەدا نییە و هێزێكی ڕەوانبێژیی دەچێە
 واتای قسەكەر دەگەیەنێت.

كردەی قسەیی بەجێنەهێنان ) كردەی قسەیی ناشكرا(: لەم جۆرە كردەیەدا  -2
شێوە و پێكهاتنی ڕستەكە بەجۆرێكە، كەوا كاری ڕاپەڕاندنی تێدا نییە و مەرج 
نییە بكەرەكەی كەسی یەكەمی تاك و كۆ بێت و تافەكەی )كاتەكەی( ئێستا بێت، 

 ڕستەكان دەشێ ڕاست و ناڕاست، یان بەجێ، یان نابەجێ بن. هەروەها
 (.210: 2011)سەرچاوەی پێشوو، 

 ەكان:ەييسجۆرەكانی كردە قپاری سێيەم/

لە ڕاستیدا دەستنیشانكردن و پۆلبەندیی كردەكان، كارێكی دژوارە، چونكە 
، كە دیاریكراون. ئۆستن، كە بنەمای تێوری نژمارەی كردەكان زۆر لەوە زیاتر

ییەكانی داڕشتووە بە ئاشكرا دانی بەو ڕاسییەدا ناوە و دەڵێت )) ەكردە قس
ییەكان بۆ پێنج جۆر پۆلێن دەكەم، بەڵام بەو پۆلێنەی خۆم ەهەرچەندە كردە قس

ڕازی نیم، چونكە هەر پۆلێك لەو پۆلانە، دابەشكردنی زیاتر هەڵدەگرێت.((. 
غی یەكەمدا باوەڕی وا (. ئۆستن لە قۆنا62: 2022)پەروین عوسمان مستەفا، 

 ەییقس یبوو، كە مرۆڤ لە كاتی قسەكردندا لە سێ ئاستی جیاواز كردە
 ئەنجامدەدات، كە ئەمانەی لای خوارەوەن:

دەربڕین: خستنەڕووی ئەو دەربڕاوانەیە، كە هەڵگری واتا و  -كردەی  گوتن  -1
 (.1398: 51ڕاستین. )صحبت الە حسوند، 

كردەی مەبەست: قسەكەر لە قسەكانیدا، بە دوای مەبەسـتێكی تایبەت دەكەوێت. -2
(. یاخود ئەوەیە، كە ئەو مەبەستەی قسەكەر 51: 1398)سەرچاوەی پێشوو، 

وە ... نەیان پۆزشهێنا بێت، ییپێشواز ،گوێگر بیگەیەنێت. هەڕەشەدەیەوێت بە 
ێ ڕاكێشم. (. شوڵەكەت ل2011: 208هتد. )محەمەد مەعروف فەتاح، 

)ئامۆژگاریی، هەڕەشە(. ئەم كردەیە لە نێوان قسەكەر و گوێگردا ڕوودەدات، 
 ی بە گوێڕایەڵنەبوون و كاردانەوەی گوێرەوە هەیە.یزیاتر پەیوەند

، ئەو كاریگەرییە، كە لە كردەیەدەی كاریگەریی: مەبەست لەم كر -3
 ەلایەن گوێگرەوە دروستدەبێت. وەكئەنجامی ڕاپەڕاندنی كارەكە ل

)توڕەبوون، خۆشحاڵبوون، بێزاربوون ... هتد(. لەم قۆناغە لە ژێر 
تە دوای ێدەسەڵاتی قسەكەردا نییە و تایبەتە بە گوێگر. ئەم هەڵوێستە دەچ

قسەكردنەوە، واتای سەرزاری ڕستەكان وەسفین، بەڵام دەوروبەر واتای 
 دواتر (.48: 2018)نەزیرە سابیر مستەفا،  جیاوازیان پێدەبەخشێت.

تاوە بۆ سەر ڕووی مەبەست و وا ستن لە قۆناغی دووەمدا كردەكانی لەئۆ
. لەگەڵ ئەوەشدا دەكرێت بگوترێت، كە ئۆستن پێنج كردە دابەشكرد

))توانای ڕاپەڕاندن و شێوەی بەكارهێنان دەكاتە بنەما بۆ پۆلێنكردنی 
 (. 77: 2012كردە قسەییەكان.((. )دارا حەمید محەمەد، 

 بەم شێوەیە:
ڕیاردان: مەبەست لەم جۆرە كردەیە، ئەو كردانە دەگرێتەوە، كە كردەی ب -1

پەیوەندییان بە توانا و لێهاتووی قسەكەرەوە هەیە، وەك )بڕیاردانی یاسایی، 
پایەبەخشین، دانپیانان، هەڵسەنگاندن، هەڵبژاردن ... هتد(. )دەریا سابیر 

 كە(. وەك )بڕیاردەدەم، 119: 2020حەمەد، ڕۆژان نوری عەبدوڵا، 
 (.كوردستانم خۆشبوێت.

داخوازی: ئەم كردەیە نیشاندەری ئیرادە، فەرمان، مافی بڕیاردان و  كردەی -2
. ئەم كردەیە زیاتر ئەو كردانە دەگرێتەوە، كە پەیوەستن بە یەهێز و وزە

: 51. )صحبت الە حسوند، ە(وەدانەووەڵام ،هەڵبژاردنپەند،  ،ئامۆژگاریی)
 ئەم جۆرە كردەیە زۆرن. وەك(. لە زمانی كوردیدا نموونەی 1398

 )ئامۆژگاریت دەكەم، وانەكانت بخوێنیت.(.
، كە پەیوەستن بە ڕەفتارە وەڕەوشت:  ئەو كردانە دەگرێتە كردەی -3

ردن، هاوخەمی كۆمەڵایەتییەكانی قسەكەرانی زمانەوە، وەك )داوای لێبو
(. جگە لەو 1398: 51جنێودان(. )هەمان سەرچاوە،  ،دەربڕین، ناوزڕاندن

كە هەستی قسەكەر نیشاندەدات،  ،بڕینانەی سەرەوە هەموو ئەو كردانەیدەر
خۆشحاڵبوون، ڕقلێبوونەوە ... هتد(،  سوپاسگوزاریی،، وەك )پیرۆزبایی

 دەچنە چوارچێوەی ئەم كردەیەوە.
كردەی پەیماندان: ئەو كردانە دەگرێتەوە، كە قسەكەر پەیوەستن بە ئەنجامدانی  -4

ڕێكەوتن و .... هتد(.  پیانان،)پەیماندان، دانو كردەكانی كارێك دەكات، وەك
(. جگە لەوانەش كردەكانی 87: 2022)چیا عەلی مستەفا، وریا قادر، 

یارمەتیت  كە )بەڵێندان و سوێندخواردن( دەگرێتەوە. وەك ) سوێنددەخۆم،
 بدەم(.

كردەی ڕوونكردنەوە: ئەم كردەیە نیشاندەری چۆنیەتی بەكارهێنانی وشەكانی  -5
یەن قسەكەرەوە، هەروەها ڕوونیدەكاتەوە، كە وشەكان چۆنچۆنی لە زمانە لەلا

(. ئەم كردەیە 1398: 51كاتی قسەكردندا دروستدەبن. )صحبت الە حسوند، 
. )قەیس كاكل، داپابەندی مەرجە، ئەویش دڵسۆزییە لە بەكارهێنانی كردەكان

1995 :59). 

سەرئەنجام بگەیەنێت،  مەرگی لەناكاوی ئۆستن  مۆڵەتی نەدا، تاوەكو كارەكانی بە
دا پەرەی بە تێورەكەی بەڵام دوابەدوای ئەوە  سیریل، كە خوێندكاری ئۆستن بوو 

و فراوانتری كرد. سیریل بۆچوون و ڕوانگەی خۆی لە كتێبێكدا بەناوی )كردە 
ییەكان( كۆكردەوە و بانگەشەی ئەوەی كرد، كە مەبەستی سەرەكی تێوری ەقس

جۆرێك لە كردەی پێڕەوبەندییە. لە لایەكی ترەوە سیریل  ییەكان ەكردە قس
هاوشێوەی ئۆستین باوەڕی وایە، كە واتا تەنیا لە چوارچێوەی بەكارهێناندایە. بە 
واتە زمان لە بری ئەوەی، كە وێنەیەك بێت، بەڵكو كردەیەكە، لەوە گرنگتریش 

-173 :1397ئەوەیە كردەیەكی كۆمەڵایەتییە. )محرم برهانی و همكاران، 
هەر بۆیە، سیریل جیاواز لە ئۆستن توانای ڕەوانبێژی دەكاتە پێوەر و  (.174

بنەما لە پۆلێنكردنەكەیدا، نەك بەكارهێنانی كردە قسەییەكان. )دارا حەمید 
 (.  ئەم شێوەیە كردەكانی دابەشكرد:77: 2012محەمەد، 

گوێگر ئاراستەكردن: بەو كردانە دەگوترێت، كە قسەكەر   -كردەی هاندان  -1
ناچار دەكات كارێك ئەنجامبدات، هەر بۆیە ئەم كردەیە دەرخەری 

)فاطمە دست  خواستەكانی گوێگرە. دەتوانێت بە شێوەی نەرێ/ئەرێ بێت.
یدا نموونەی ئەم جۆرە د(. لە زمانی كور27: 1399رنج، منصورە عرب، 

كردەیە زۆرن وەك )ئامۆژگاریكردن، ڕێنماییپێدان، پێشنیازكردن، 
 یكردن ... هتد(.داواكاری

كردەی پەیوەستبوون: ئەو جۆرە كردانە دەگرێتەوە، كە قسەكەر تێیدا خۆی  -2
پەیوەست دەكات بە كارێكەوە، كە لە داهاتوودا ڕوودەدات، وەك )بەڵێندان، 

 هەڕەشەكردن، سوێندخواردن .... هتد(.
 رانبەركردەی هەستدەربڕین: لێرەدا قسەكەر هەستی خۆی دەردەبڕێت بە  -3

ك، كەسێك، یان شتێك( بۆ گوێگر، وەكو كارەكانی پیرۆزبایی، )ڕووداوێ
سەرەخۆشیكردن، سوپاسكردن .... هتد(. (. )چیا عەلی مستەفا، وریا قادر، 

2022 :88.) 

كردەی  نواندن: ئەو كردانە دەگرێتەوە، كە پیشاندەری باوەڕی قسەكەرە  -4
ی ڕاستێتی، سەبارەت بە هەلومەرج و كاروبارەكان،  هەروەها نواندنی بار

پێشڕاستكردنەوە، ئەنجامگیریی و وەسفە، كە  وا لە گوێگر دەكات ئەوەی لە 
جیهاندا هەیە و باوەڕی پێیەتی بیخاتەڕوو. )فاطمە دست رنج، منصورە عرب، 

1399 :27.) 

كردەی ڕاگەیاندن: ئەم جۆرە كردانە بەوە لە كردەكانی تر جیادەكرێنەوە، كە  -5
نجامدانی ئەم كردانە پێویستە هۆكارەكانی وەك وابەستەی دەوروبەرن. بۆ ئە

ن، دهەبێت. وەكو كردەكانی )بانگەشەكرمزگەوت، ڕێكخراو، پارتی سیاسی 
 (.88: 2022خۆپیشاندان، جاڕدان... هتد(. )چیا عەلی مستەفا، وریا قادر، 

 بەشی دووەم:

 پاری يەكەم/ پەيوەندی نێوان كردەی قسەيی بە دەقی ئەدەبييەوە:

ییەكان بەشێكە لە تێوری گوتار)دیسكۆرس( و پراگماتیك، ەقس تێوری كردە
  تای دەق.او یئامانجی سەرەكی ئەم تێورە دەستگەیشتنە بە لایەنە جۆراوجۆرەكان

لەوەوە سەرچاوە دەگرێت، كە هیچ  ییەكانەئامانجی بنەڕەتی تێوری كردە قس 
و تێگەیشتنی دا ڕوونادات، بۆیە ئاوڕدانەوە لە دەوروبەر یقسەكردنێك لە بۆشای

ییەكانی هەر دەقێك، ەكارێكی گرنگە. هەر بۆیە ڕاڤە و  شیكاركردنی كردە قس
ئەدەبییەكانی ئەو دەقەوە، ڕۆڵێكی  بە زەمینە كۆمەڵایەتی،  مێژوویی، پەیوەست

پێچەوانەی بەشێك لە ڕوانگە نوێیە   بەرچاوی هەیە. ئەم بۆچوونە تەواو
ە، كە لە دەقیان دابڕاو لە دەوروبەر و ڕەخییەكان، یان بونیادگەرە فەڕەنسییەكان

 (.1401: 128زەمینەی كۆمەڵایەتی دەكۆڵییەوە. )رقیە صدرایی، 

ییەكان دەتوانێت  بێتە ئامرازێكی زمانەوانان ەئەمەیە، تێوری كردە قس هەر لەبەر
لێكۆڵەران، تا لەو ڕێگەیەوە بتوانن، كە ئەو گوتنانەی لە دەقی ئەدەبیدا، كە  و

 یژییان تێدایە، وەك بەشێك لە واتاكانیان بۆ جێبەجێكردنی كردەهێزێكی ڕەوابێ
قەیس  ، كردەی مەبەستی شیعرەكە بدۆزێتەوە. )نقسەیی دیكە بەكار بەكاربێن

 دا(. هەروەها كردەی قسەیی بە ڕێگەیەكی دیكەش لەگەڵ ئەدەب63: 1995كاكل 
نێوان واتا  ڕووی بنەماوە كردەی قسەیی پەیوەندی پەیوەست دەبێت، لایەنیكەم لە

و مەبەستی قسەكەر دەپچڕێنێت، چونكە ئەوە مەبەستی ئێمە نییە، كە شاعیر 
دەریا سابیر حەمەد، ) .دیاریدەكات، كە بە وشەكانمان چ كارێك ئەنجامدەدەین

(. بەپێچەوانەوە كردە قسییەكان لە دەقی 121: 2020ڕۆژان نوری عەبدوڵا، 
ئامرازێكی كەڵكەبەخش، تاوەكو ئەدەبی و بەتایبەت شیعردا دەبێتە 

شاعیر)قسەكەر(، مەبەست و واتا شاراوەكانی خۆی بە وەرگر )خوێنەر( 
بگەیەنێت، واتە ))لێكۆڵینەوە و شیكاركردنی كردە قسییەكانی هەر دەقێك 
یارمەتیدەرە، كە بتوانێت پەردە لە پەیوەندییە كۆمەڵایەتییەكانی ئەو دەقە 

(. هەر ئەم گرنگییە وایكرد، كە 1401: 129هەڵماڵێت.((. )رقیە صدرایی، 
بەشێك لە دەقەكانی )ناڵەی جودایی(ی هێمن موكریانی بخەینە ژێر لێكۆڵینەوەوە و 

 مەبەستە شاراوەكانی دەقەكە و زەمینە كۆمەڵایەتی و مێژووییەكەی شیكاربكەین.

پاری دوەم/ شيكاری چەند دەقێكی قەسيدەی )ناڵەی جودايی( ی هێمن لە 
 :ەوەييەكانەە قسڕوانگەی كرد

لێرەدا جیێ خۆیەتی ئاماژەیەكیی كورت بە چۆنییەتی هەوێنی لەدایكبوونی 
قەسیدەی )ناڵەی جودایی( هێمن بكەین، دیارە ))چەوساندنەوەی نەتەوەی گەلی 
كورد لەلایەن محەمەد ڕەزا شاوە، لە نیوەی دووەمی سەدەی ڕابردوو گەیشتە 

دریژەدان بە ژیان لە سایەی ئەو  لووتكە، بەجۆرێك بۆ شاعیرێكی وەكو هێمن
ڕژێمەدا بوو بە كارێكی قورس و دژوار، بۆیە لە ئاكامدا خۆی دەڵێت: ناچار بە 
پیری سەری خۆم هەڵگرت و بە داری دەستی رووم لە وڵاتی غەریبابەتی كرد و 
دەستم لە ژن و ماڵ و كەسوكار و یار و دیار هەڵگرت.((. )عوسمان دەشتی، 

ێژووی نووسینی قەسیدەكە دەگەڕێتەوە بۆ ماوەی ساڵانی (. بۆیە م125: 2009
لەم بەشەدا شیكردنەوە بۆ چەند دەقێكی قەسیدەی )ناڵەی ( لە بەغداد. 1970)

ییەكان دەكەین، پاشان هەوڵدەدەین لە ەجودایی( ی هێمن بە پێی تێوری كردە قس
، نڕێگەی ئەم تێورە پەردە لەسەر واتا و مەبەست شاراوەكانی دەقەكە لابدەی

چونكە لە نێو ئەو چەند دەقەدا چەند واتا و مەبەستێكی زمانی ناشكرا و شاراوە 
 هەن.

 ساقی وا بادەوە، وا بادەوە

 ڕوو لە لای من بكە بە جامی بادەوە

 موشتەری وەكو من لە مەیخانێ كەم

 (.274: 2088زۆربەیان شاد و بەكەیف و بێ خەمن )دیوانی هێمن، 

ییە بكەین، لە ڕووخساردا شێوەی داخوازییە، بەڵام ئەگەر تەماشای ئەم دەقە شیعر
لە ڕووی كردەی قسەییەوە هاندان )داواكردن( ئەنجامدەدات، ئەم كردەش شێوەی 
كردەی قسەیی ناڕاستەوخۆ)بەجێنەهێنان( ئەنجامدەدەن. ڕوونە، كە لەم جۆرە 
كردانەدا مەبەستی قسەكەر )شاعیر( بەشێوەیەكی ناڕاستەوخۆ دەگاتە گوێگر 

نەر(. واتە جیاوازییەك لە نێوان جۆری ڕستەكە و جۆری كردە قسەییەكە )خوێ
هەیە، هێزێكی ڕەوانبێژیی دەچێتە پاڵ ڕستەكە، كە واتای قسەكەر دەگەیەنێت بە 

 گوێگر. شاعیر

 بۆ كەسێكە مەی چزیلكی پێوە نێ

 بۆچی ملهوڕ لێرە بینی پێوە نی؟

 بۆ كەسێكە مەی كە دەردی كارییە

 (.274 2008بیخواتەوە، زۆردارییە )دیوانی هێمن،بێ خەمێك 

كاتێك لە دەقە شیعرییەكە ورددەبینەوە، دەردەكەوێت  لە شێوەی پرسیاردایە، بەڵام 
لە ڕووی كردەی قسەییەوە )قەدەغەكردن و ناڕەزایی( و هاندان ) پێشنیازكردن و 
ئاڕاستەكردن( ئەنجامدەدات جۆری كردەش، كردەی قسەیی ناڕاستەوخۆیە، 
چونكە ڕێككەوتن لە نێوان جۆری ڕستەكان و مەبەستی ڕستەكان نییە. هێمن 
لێرەدا بەشێوەیەكی  زۆر زیرەكانە و داهێنەرانە، )مەی(، لە خواردنەوەیەكی 
گشتییەوە دەكات بە خواردنەوەیەكی تایبەت، واتە دەیەوێت بڵێت ئەو كەسانەی كە، 

و لە بەشی ئێمە، كە خاوەن  بێخەم و بێدەردن و مەی دەخۆنەوە، ئەوانە زۆردارن
 دەرد و ناسۆری ژیاین كەمدەكەنەوە.

 ئەو كەسەی خواردی و لە بن سێبەر رما

 شەو  بە نیازی كەیف لە ماڵی خۆی نەما

 بۆ دەبێ بێت و و بكا مەیخانە  تەنگ؟

 (.276: 2008شوێنی دیكە زۆرە بۆ گاڵتەوگەپ )دیوانی هێمن، 

و پرسیارین، بەڵام كاتێك تێڕادەمێنین ڕستەكانی نێو دەقەكە بەڕووكەش هەواڵی 
دەبینین  ڕستەكان لە ڕووی كردەی قسەییەوە واتا و مەبەشتی دیكەیان هەیە و 
واتای )گلەییكردن، پێشنیازكردن(یان هەیە. جۆری كردەكان، كردەی قسەیی 
ناشكران،  واتە  شاعیر دەیەوێت  بە ناڕاستەوخۆ ئەوە بە گوێگر بڵێت ئەوانەی، 

ەیە و وەكو من ئاوارە نین، بۆ كەیفخۆشی و گاڵتەوگەپ ڕوودەكەنە كە ماڵیان ه
مەیخانە و تەنیا و تەنیا شوێن بە من تەنگ دەكەن، هەر بۆیە شاعیر لە ڕێگەی 
هەستی ناسكی خۆیەوە، بەشێوەیەكی داهێنەرانەی ئەدەبیی پێیانڕادەگەیەنێت 

ێنەی، كە شوێنی شوێنی ئێوە مەیخانە نییە و پێشنیازتان بۆ دەكەم بچنە ئەو شو
ڕاستەقینەی ئێوەیە. بۆیە دەتواندرێت بگوترێت ))ڕووی شاعیرانەی بەرهەمێك 

 (83: 2004دەرخەری توخمی نەبینداویەتی.((. )مەسعود بابایی، 

 ساقیا!  وا   وەرگەڕێ، وا   وەرگەڕێ

 روو لە لای من كە، مەچۆ بۆ سەر پەڕێ

 لەنگەرێ بگرە، مەبە وا بەرزەفڕ

 (.277: 2008ە بۆ من جامی پڕ )دیوانی هێمن، بێنە بۆ من، بێن

ئەگەر سەیری دەقەكە بكەین، دەبینین لە شێوەی داخوازییدایە، بەڵام لە ڕووی 
كردەی قسییەوە مەبەستی دیكە بەدەستەوە دەدات ، مەبەستەكەش )داواكردن، 

ئەنجامدەدات. لێرەوە ڕۆشندەبێتەوە، كە تامەزۆری شاعیر بۆ مەی  )جەختكردنەوە
تە لوتكە، بەو پێیەی لە ڕێگەی چەند جارێك كردەی جەختكردنەوە دەگا

دەردەبڕێت. هەر بەوەشەوە ناوەستێ، بەڵكو ئەو تامەزۆرییەوە والێكردووە، كە 
ناڕەزایی و توڕەبوونی خۆی بە مەیگێر بگەیەنێت، هەروەها لەگەڵ ئەمەشدا 

نگییەوە نایەت هاوەڵناوی )بەرزەفڕ( دەداتە پاڵ مەیگێر، بە هۆكاری ئەوەی بە دە
 و خۆی لێ دوور دەگرێت.

 نا مەچۆ، جوانێ مەچۆ، واوە مەچۆ!

 (.279: 2008)دیوانی هێمن،  تۆ فریوی زێر و زیوی وان مەخۆ!

لێرەدا ڕستەكان لە شێوەی داخوازین، بەڵام لە ڕووی كردەی قسییەوە 
)ئاگاداركردنەوە، ئامۆژگاریكردن( ئەنجامدەدات. جۆری كردەكەش، كردەی 

تەوخۆیە، چونكە مەبەستی شاعیر )قسەكەر( بەشێوەیەكی ناڕاستەوخۆ ناڕاس
دەگات بە گوێگر. هێمن لێرەدا لە دژی دەوڵەمەند و ماڵپەرستەكان دەوەسێتەوە و 
بەتوندی ڕەخنەیان لێدەگرێت، لەپاڵ ئەوەشدا مەیگێر ئاگادار و بەئاگادەهێنێتەوە، 

پێی وایە، كە ئەو جۆرە كە فریوی زێڕ و زیوی ماڵپەرستەكان نەخوات، چونكە 
 كەسانە دوورن لە هونەر و دوژمنی هونەرمەندن.

 ئەو هەوەسبازانە جێی متمانە نین

 (.279: 2008هەر دەزانن گوڵچنین و بەی ڕنین )دیوانی هێمن، 

ئەم دەقە لە ڕووخساردا شێوە هەواڵییە، بەڵام واتای شاراوەی لە خۆیدا 
ەوە كردەی )ڕەخنەگرتن و هەڵگرتووە، هەر بۆیە لە ڕووی كردەی قسیی

توانجلێدان( دەگەیەنیت، جۆری كردەش، كردەی ناڕاستەوخۆیە، چونكە قسەكەر 
بە شێوەی ناڕاستەوخۆ مەبەستی خۆی بە گوێگر گەیاندووە. شاعیر  لێرەدا 
وەسفی )هەوەسباز، بێمانەیی، گوڵچینین، بەیڕنین( داوەتە پاڵ ماڵپەرست و 

ت كەسانی دونیاویست و ماڵپەرست، بوونێكی دونیاویستەكان، واتە دەیەوێت بڵێ
 زیادە و ناڕەسەنیان هەیە و هیچ شتێك پێشكەش بە ژیان و مرۆڤایەتی ناكەن.

 بۆیە ناڵەم تێكەڵی نەی كردووە

 شیوەنێكم پێیە نەی نەیكردووە

 لێم گەڕی با دەربڕم سۆزی دەروون

 (.280: 2008لێم گەڕی با هەڵوەرێنم ئەشكی ڕوون )دیوانی هێمن، 

ەقەكە لە شێوەی هەواڵگەیاندن و داخوازیدایە، بەڵام لە ڕووی كردەی قسییەوە د
هەستدەربڕین )بێزاریی( ئەنجامدەدات. ئەم جۆرە كردانەش لە شێوەی كردەی 
ناڕاستەوخۆ دەگەیەنن. لەم جۆرە كردانەدا مەبەستی قسەكەر بە شێوەی 

كە و جۆری ڕاستەوخۆ بە گوێگر ناگات و جیاوازییەك لە نێوان جۆری ڕستە
كردە قسەییەكەدا بەدیدەكرێت، زیاتر هێزێكی ڕەوانبێژی دەچێت پاڵ ڕستەكە، واتا 

 و مەبەستی شاراوەی قسەكەر دەگەیەنێت.

 چۆن نەناڵێ ئەو دڵەی پڕ هەستی من؟!

 چۆن لە ئەژنۆ ببنەوە دوو دەستی من؟!

 چۆن  نەناڵێ  ئەو  دڵە ئەنگاوتەوتەیە؟!

 (.281: 2008هەیە)دیوانی هێمن،  بەرد  لە  بەردی  بێتەوە دەنگی

ئەگەر تەماشای ئەم دەقە شیعرییەكە بكەین، بەڕووكەش لە شێوەی )پرسیار(دایە، 
بەڵام كاتێك لە دەقەكە قووڵدەبینەوە، دەبینین لە ڕووی كردەی قسەییەوە 
)گلەییكردن( ئەنجامدەدات. واتە مەبەستە شاراوەكەی ئەم دەقە ئەوەیە، كە 

رێك ماندووە لە ژیان، ئەوەتانێ دڵ و هەستی پڕی دەستی شاعیر)قسەكەر( بەجۆ
بە ناڵە و گریان كردووە، ئەمەش وای كردووە، خەریكە دەستەكانی لە جەستەی 

 دەبنەوە.

 ))چڵكی دەستە ماڵی دنیا(( وەك دەڵێن

 (.279: 2008ماڵپیرست پەیمان شكێنە و بێ بەڵێن)دیوانی هێمن، 

هەواڵگەیاندایە، بەڵام لە ڕووی كردەی قسییەوە دەقە شیعرییەكە لە شێوەی 
)ئاگاهێنانەوە( ئەنجامدەدات. دیارە ئاماژەی )ئاگاهێنانەوە( لە دەقەكەدا 
بەدیناكرێت، بەڵكو شاعیر لە ڕێگەی هێزێكی ڕەوانبێژییەوە، مەبەستەكەی 
گەیاندووە . كردەكەش لە شێوەی كردەی ناڕاستەوخۆدایە، چونكە بە شێوەی 

دەگات بە گوێگر. هێمن  لێرەدا زۆر زیرەكانە سودی لە فۆلكلۆری ناڕاستەوخۆ 
كوردیی وەرگرتووە و ئەم پەندەی تێهەڵكێشی شیعرەكەی خۆی كردووە ))چڵكی 
دەستە ماڵی دنیا((، دواتر  لە ڕێگەی كردەی قسەیی )توانجلێدان و 
ڕەخنەگرتن(ەوە، ڕایدەگەیەنێت ئەوانەی تەنها چاویان لە سەروەت و سامان و 
پارەیە، بێبەڵین و خاوەن پەیمان نین. ئەم دەقە تەواو ئەو ڕاستییە 

ت، بەڵكو كردەیەكە، زمان لە بری ئەوەی، كە وێنەیەك بێپێشڕاستدەكاتەوە، كە ))
)محرم برهانی و همكاران،  ((. ئەوەیە كردەیەكی كۆمەڵایەتییە. لەوە گرنگتر

1397 :173-174.) 

 ین؟كوا ))خەج(( م تا بۆم  بگێڕێ گەرمەش

 ))مانگی  كانوونێ بە  چلوان  دەكرام((

 وەك  ))برایم(( لەو  وڵاتە     ڕاونرا

 كوا  ))پەریخان(( بەند و باوم بۆ بڵێ؟!

 بۆ نەسوتێم نەبمە پۆلووی سەر كڵێ؟!

 ئەو لە زۆران ، من لە ئارانێ دەژیم

 (.282: 2008كێ دەڵێ منیش وەلی دیوانە نیم؟ !)دیوانی هێمن، 

ەم دەقە شیعرییەكە بكەین، بەڕووكەش لە شێوەی )پرسیار(دایە، ئەگەر تەماشای ئ
بەڵام كاتێك لە دەقەكە قووڵدەبینەوە، دەبینین لە ڕووی كردەی قسەییەوە 
)گلەییكردن( ئەنجامدەدات و كردەكەش لە جۆری كردەی ناڕاستەوخودایە، چونكە 

كردەی بە شێوەی ناڕاستەوخۆ ئاراستەی گوێگر كراوە، واتە گوێگر ناتوانێت 
قسەیی تێدا ئەنجامبدات. شاعیر)قسەكەر( لەم دەقەدا سودی لە داستانی )خەج و 

واتە خۆی بە سیامەند و یارەكەی بە خەج چواندووە، ئەمەش  سیامەند(وەرگرتووە
سەلێمنەری ئەوەیە، كە هێمن لە ئاوارەیی و غەریبیدا دەقی )ناڵەی جودایی( 

یر گەیشتووە بە لووتكە، بۆیە  لە نووسیوە، هەر بۆیە نیگەرانیی و گلەیی شاع
ڕێگەیەوە توانیوێتی دەقی داهێنەرانە بەرهەمبێنێت. جێی ئاماژەیە، شاعیر 
چواندێكی دیكەی كردووە و خۆی بە )وەلی دیوانە( و یاری بە )شەم( چواندووە. 
لە لایەكی ترەوە یەكێكی تر لە واتا و مەبەستە شاراوەكانی دەقەكە ئەوەیە، كە 

انی )برایمۆك( وەرگرتووە، كە داستانێكی كۆنی فۆلكلۆری سودی لە داست
كوردییە. هەر بۆیە كۆی هەستی بێزاریی و گلەیی شاعیر لە بەخت و 

 چارەنووسی خۆی لە ڕێگەی وشەی پرسیاری )كوا، كێ(ەوە دەربڕاوە.

 كوردەواری ئەی وڵاتە جوانەكەم!

 ڕۆڵەكەم، خێزانەكەم، باوانەكەم!

 ناچنەوەئەی ئەوانەی قەد لە بیرم 

 (.283: 2008ئێستە بمبینن  ئەرێ دەمناسنەوە؟ )دیوانی هێمن، 

كاتێك لە دەقەكە دەڕوانین، دەردەكەوێت لە شێوەی )پرسیار(دایە، بەڵام لە ڕووی 
كردەی قسەییەوە هەستی )بیرهێنانەوە، گومانكردن( ئەنجامدەدات. جۆری 

ستەوخۆ دەگاتە كردەكەش لە شێوەی ناڕاستەوخۆدایە، چونكە بەشێوەەكی ناڕا
خوێنەر. پێویستە تیشكێك بخەینە سەر بەیتی كۆتایی )ئێستە بمبینن  ئەرێ 
دەمناسنەوە؟(، ئەم بەیتە لە شێوەی پرسیاردایە، بەڵام پشتبەستن بە دەوروبەر و 
زەمینە مێژوویی و كۆمەڵایەتیەكەی یارمەتیدەرە، دەردەكەوێت كردەی )گومان( 

ڵاتی غەریبایەتیدایە و دوورە لە خێزان و بێت، واتە شاعیر هێندە ساڵە لە و
كەسوكاری. ئەمەش وا دەكات، هێمن بگات بەوەی، كە  خێزان و كەسوكارەكەی 

 نەیناسنەوە.

 ئەو كەسەی دووری عەزیزانی نەدی

 (.275: 2008تیر و تانەی بێ تەمیزانی نەدی )دیوانی هێمن،

یاندندایە، بەڵام لە ڕووی كاتێك لە دەقەكە قووڵدەبینەوە، دەبینین لە شێوەی هەواڵگە
كردەی قسەییەوە )گلەییكردن( ئەنجامدەدات و كردەكەش لە جۆری كردەی 
ناڕاستەوخودایە، چونكە بە شێوەی ناڕاستەوخۆ ئاراستەی گوێگر كراوە، واتە 
گوێگر ناتوانێت كردەی قسەیی تێدا ئەنجامبدات. واتای دەقەكەش، پەیوەستە بە 

ە بەختی خۆی دەكات و ڕایدەگەیەنێت، كە مەی بۆ دەقەكانی پێشتووە، كە گلەیی ل
ئەو كەسانە نییە، كە ژیانی ئاوارەییان وەكو من نییە و بەر تیر و تانەی مرۆڤە 
ناپاكەكان نەكەوتوون. لێرەوە دەركەوێت هێمن ڕەوایەتی بە مەیخواردنەوەی 

 خۆی دەدات.

 هر كس كو ماند از وصل خیش

 (.283: 2008من،باز جوید روزگار وصل خیش )دیوانی هێ

لێرەدا هێمن بەشێوەیەكی داهێنەرانە و هونەرمەندانە، سودی لە بەیتێكی 
)مەولانای ڕۆمی( وەرگرتووە و تێهەڵكێشی قەسیدەكەی خۆی كردووە، كە لە 
شێوەی هەواڵگەیاندندایە، بەڵام لە ڕووی كردەی قسەییەوە )دڵنیایی( ئەنجامدەدات 

ە خزم و كەسوكار و یاری خۆی و ئەوە ڕادەگەیەنێت، كە هەر كەسێك ل
 دووربێت، ئەوا ئەو دوورییە كاتییە و ڕۆژێك لە ڕۆژان پێیان دەگاتەوە.

 دێم  و  ناترسم  لە  پەرژینی   بەرزی

 (.285: 2008هەر پەری سەركەوت و دێوەزمە بەزی)دیوانی هێمن، 

دەقەكە لە شێوەی هەواڵگەیاندایە، بەڵام لە ڕووی كردەی قسەییەوە كردەی 
تدەربڕین )بوێریی( ئەنجامدەدات، شاعیر ئەوە ڕادەگەیەنێت هەرچەند، كە هەس

ڕێگریی و بەربەستەكان زاڵبن، ناترسێت، چونكە ژیانی تەنیایی و ئاوارەیی و 
دووربوون لە وڵاتی خۆی بڕستی لێبڕیوە، بۆیە تامەزۆریی بۆ گەڕانەوەی بە 

 زێدەكەی گەیشتووەتە لووتكە.

 ی  پێمهەتا بمێنێ نوری چاو و هێز

 (.2008: 285دێم و دێم و دێم و دێم و دێم و دێم )دیوانی هێمن، 

لێرەدا دەقەكە لە شێوەی هەواڵگەیاندایە، بەڵام لەڕووی كردەی قسەییەوە 
)دووپاتكردنەوە( ئەنجامدەدات. واتە تامەزۆربوونی شاعیر بۆ گەڕاندنەوەی بۆ 

(، هەر بۆیە تەواوی زیدی خۆی پاڵنەرە بۆ ئەنجامدانی كردەی )پێداگیرییكردن
 بەیتەكەی بە كرداری هەواڵی )دێم( نەخشاندووە.

 هەتا مەبێ بڕست  و بیر و   هۆش

 (.285: 2008گەر گلاشم كوردەواری ئێوە خۆش )دیوانی هێمن، 

دەقە شیعرییەكە كردەی )گومانكردن( ئەنجامدەدات، جۆری كردەكەش لە شێوەی 
جارێكی دیكە دەستبەرداری گەڕانەوە ناڕاستەوخۆدایە.  دەردەكەوێت، كە هێمن 

بۆ زێد و نیشتمانی نەبێت و سوورە لەسەر گەڕانەوە، هەرچەندە بەگومانە لە 
 چارەنووسی گەڕانەوەكەی.

هەموو كردەكانی نێو دەقە شیعرییەكانی سەرەوە دەچنە چوارچێوەی كردەی قسەیی 
ا شاراوەكانی ناڕاستەوخۆوە، چونكە شاعیر بەشێوەیەكی ناڕاستەوخۆ مەبەست و وات

گەیاندووە بە گوێگر )خوێنەر(. دەردەكەوێت هەموو كردەكان لە ڕێگەی ڕستەی 
)هەواڵگەیاندن، داخوازی، پرسیاری(یەوە دەربڕاون. دوای شیكركردن و ڕاڤەی 
دەقەكان توێژینەوەكە نیشانیدەدات، كە زۆرترین كردە قسەییەكان لە ڕێگەی ڕستەی 

بەدوای ئەمە  لە ڕێگەی ڕستەی )پرسیاری( )هەواڵگەیاندن(ەوە دەربڕاون، دوا
كردەكان دەخراون، دواتریش ڕستەی )داخوازی( دێت، كە كەمترین كردەكانی لە 
ڕێگەوە دەربڕاوە. زۆرترین ئەو كردانەشی كە لە دەقەكدا بە پلەی یەكەم دەربڕاون، 

 داواكردن،(، هۆكاری بەكارهێنانەكەشی بۆ ئەوە یشنیازكردنكردەی )گلەییكردن، پێ
 دەگەڕێتەوە:

كردەی )گلەییكردن(، بەراود بە كردەكانی دیكە ڕێژەیەكی زۆری بۆ خۆی  -1
تەرخانكردووە، چونكە شاعیر لە زێد و وڵات و كەسوكارەكەی دوورە، ئەم 
 دوورییەش هۆكارە بۆئەوەی شاعیر گلەیی لە بەخت و چارەنووسی بكات. هۆكاری

)شاعیر( دەیەوێت وەرگر بۆ ئەوەیە قسەكەر بەكارهێنانی كردەی )داواكاریی(، 
شەرحی حاڵی خۆی بانگێهشتبكات و بەشداریی پێبكات. دوابەدوای ئەمە كردەكانی 

، ئاگاهێنانەوە(، بە پلەی دووەم دێن، شاعیر ویستوێتی دەربارەی ئەو كردن)گومان
ئاگاهێنانەوە(،  مەبەستێك كردن، بابەتەی، كە باسیدەكات لە ڕێگەی كردەی )گومان

گر بكات و بەشداریی پێبكات. هەرچی كردەكانی )بیرهێنانەوە، ڕەخنە ئاڕاستەی وەر
و توانج، دڵنیایی، بوێریی، ئامۆژگاریی، بێزاریی، پێداگیریی، ئاڕاستەكردن و 
قەدەغەكردن(، بە پلەی سێیەم هاتوون. هەر وەكو لەم خشتەی خوارەوەدا ئاماژەی 

 پێدراوە.
نەوە، مەبەست و واتایەك ئاڕاستەی قسەكەر )شاعیر(، لە ڕێگەی كردەی پیشنیازكرد -2

وەرگر دەكات و  قسە لەبارەوە )مەی( دەكات و ڕایدەگەیەنێت ئەو كەسانەی كە وەك 
شاعیر خەمدار و ئاوارە و بێكەسوكار نین، بۆیە شوێنی ئەوان مەیخانە نییە و 
مەیخانەش بۆ دەربڕینی شادیی و گاڵتەوگەپ نییە. بۆیە شوێنی دیكەیان بۆ 

 .پێشنیازدەكات
 
بەكارهێنانی كردەی )داواكاریی( بۆ ئەوە دەگەڕێتەوە، كە شاعیر پەیامێك  هاوكات  -3

بەشداریی پێدەكات لەوەی، كە پێداویستیی  لە دەقەكەدا ئاڕاستەی وەرگر دەكات و
 و داواكارییەكەی چییە.

ژمارەی  جۆری كردە جۆری ڕستە
دووپاتبوونەوەی 

 كردە

 3 داواكردن داخوازی

 1 ئاراستەكردن پرسیاری
1 

 قەدەغەكردن پرسیاری
 

1 
1 

 پرسیاری    
 هەواڵی    

 4 گلەییكردن

 هەواڵی
 پرسیاری

 3 پێشنیازكردن

 ئامۆژگاریی داخوازی
 

1 
1 

 1 ڕەخنە وتوانج هەواڵی
 

 هەواڵی
 داخوازی

 بێزاریی
 

1 
 

 هەواڵی
 داخوازی

 ئاگاهێنانەوە
 

2 

 بێرهێنانەوە پرسیاری
 

1 
 

 1 دڵنیایی هەواڵی

 1 بوێریی هەواڵی

 1 پێداگیرییكردن هەواڵی

 مەرجی
 پرسیاری

 2 گومانكردن

 ئەنجام  

 ئەنجامەكانی توێژینەوەكە لەم خاڵانەی خوارەوەدا دەخەینەڕوو:

مەرج نییە هەموو گوتنێک تەنها وەسفکردنی بارێکی تایبەت بێت و مەبەست  .1
هەندێک گوتندا لێیەوە تەنها هەواڵێک بێت، بەڵکو قسەکەر لە دەربڕینی 

 .کارێک ئەنجامدەدات
هەموو كردەكانی نێو ئەو چەند دەقەی قەسیدەی )ناڵەی جودایی(، كە  .2

شیمانكردەوە دەچنە چوارچێوەی كردەی قسەیی ناڕاستەوخۆوە، چونكە شاعیر 
بەشێوەیەكی ناڕاستەوخۆ مەبەست و واتا شاراوەكانی گەیاندووە بە گوێگر 

هەموو كردەكان لە ڕێگەی ڕستەی )هەواڵی، )خوێنەر(، لێرەوە دەردەكەوێت 
 داخوازی، پرسیاری(یەوە دەربڕاون.

هێمن بەشێوەیەكی زۆر داهێنەرانە بۆ گوزارشتكردن لە ژیانی ئاوارەیی و  .3
تەنیایی خۆی   لە ڕێگەی كردەكانەوە مەبەست و پەیامەكانی بە وەرگر، بۆ ئەم 

 ەكان وەرگرتووە.مەبەستەش سودی لە پەندە كوردیی و داستانە فۆلكلۆریی
زۆرترین ئەو كردانەشی كە لە دەقەكدا بە پلەی یەكەم دەربڕاون، كردەی  .4

كاری بەكارهێنانی كردەی (، هۆداواكردن )گلەییكردن، پێیشنیازكردن،
لە زێد و وڵات و قسەكەر )شاعیر(، بۆ ئەوە دەگەڕێتەوە  )گلەییكردن(،

عیر گلەیی لە بەخت و كەسوكارەكەی دوورە، ئەم دوورییەش هۆكارە بۆئەوەی شا
ئەوەیە قسەكەر  اری بەكارهێنانی كردەی )داواكردن(، كەچارەنووسی بكات. هۆك

و بەشداریی  )شاعیر( دەیەوێت وەرگر بۆ شەرحی حاڵی خۆی بانگێهشتبكات
لە ڕێگەی كردەی پیشنیازكردنەوە، مەبەست و واتایەك پێبكات،  هەروەها  

)مەی( دەكات و ڕایدەگەیەنێت ئەو  ئاڕاستەی وەرگر دەكات و  قسە لەبارەوە
كەسانەی كە وەك شاعیر خەمدار و ئاوارە و بێكەسوكار نین، بۆیە شوێنی ئەوان 

 مەیخانە نییە و مەیخانەش بۆ دەربڕینی شادیی و گاڵتەوگەپ نییە.
، ئاگاهێنانەوە(، بە پلەی دووەم دێن، كردندوابەدوای ئەمە كردەكانی )گومان .5

ئەو بابەتەی، كە باسیدەكات لە ڕێگەی كردەی  شاعیر ویستوێتی دەربارەی
، ئاگاهێنانەوە(،  مەبەستێك ئاڕاستەی وەرگر بكات و بەشداریی كردن)گومان

پێبكات. هەرچی كردەكانی )بیرهێنانەوە، ڕەخنە و توانج، دڵنیایی، بوێریی، 
ن(، بە پلەی سێیەم ئامۆژگاریی، بێزاریی، پێداگیریی، ئاڕاستەكردن و قەدەغەكرد

 هات.

References: 
1- Abdul wahid mushir dzaiy, (2010), watazaai wsha m rsta, chapi yakam, chapxanay 

rozhhalat, hawler. 
 

2-Abdul wahid mushir dzaiy, (2014), prakmateke Daq u gutar , chapi yakam nawandi 

awez ,hawler.  

 

3-Darya sabir hamad u rozhan nuri abdula, (2020), shikrdnawai prakmateke chand 

daqeki shhri , faraidun abdul barznji bapei tyora krda qsaiyakan ,govary zankoi 

garmyan zhmara (3). 

 

4-Dara mahed mhamd, (2012), shkari rstai aluz la rwangay krda qsaikanawa, namai 

dktora, zankoy  

Slemani. 



Journal of Language Studies. Vol.7, No.4, 2023, Pages (181-197)     
_______________________________________ _______________________________________ 

 

197 
 

 

5-Fatma dst ranj , manzur arab (1399).karbst nzrya kunsh guftari dar xwansh ayat 

jhad , mtalat, tarixi jang , dura chharm , shwmara duvam , pyapi (12).  

 

6-Hemn mukryani, (2008) , dewani hemn mukryani , chapi yakam , chapxanai 

chwarchra,slemani. 

 

7-Hatm wlya muhamed u zhian abdulah, (2015), pekhenani zanyare u krda qsaiyakan 

, govary zanko bo zansta mrovayatiyakan bargi 19, shwmara (4). 

 

8- Chiya ali mustaf u qadr wrya, (2021),  krday qsaiy la gutary syasida , govary 

shikary komalayaty -syasiya zhmara (2-19). 

 

9- Mhamad maeruf fatah, (2011) , zomaniani, chapi seyam, chapxanai haji hashm 

,hawler . 

 

10-Masoud babai, (2004)  , pekhata u ravay daq ,chapxanai ranj ,hawler. 

 

11-Mharam brhani , mhamd hasan sanei pur, mhamed hsen nhdudi nzhad ,mhin razai 

(1397) , jaigah nazarya afal gftary chr tbiyn srsh wahi br mbnai arai wltrsturf 

pzhuhshi hsteu shnaxt, sal shshm shmara (1). 

 

12-Nazira sabir mustafa  (2018) prakmateku ,shewazgari ,namai dktora, chapxanai 

hashm hawler . 

 

 

13- Omar mahmud karim, (2012), hezu awaz terwanineki prakmatiki,  govary 

academia ly kurdi, hawler. 

 

14-Osman dashty, (2009) , hemnnama, chapxanai rozhhalat ,hawler 

 

15-Parwin osman Mustafa, (2022), shikrdnawai krda qsaiyakan la gftugokani 

parlamani kurdstan la rui ragazawa (lekolinawayaki zmanawani komalayatiya ) chapi 

yakam , chapxanai tahran , taran . 

 

16-Qais kakl tofeq (1995) jorakani rstau tyori krda qsayiakan , namai mastar , kolezhi 

adab ,zankoi salahadin . 

 

17-Rwqya sadrai,(1401), brrsya kunshhaya  guftari dar kashf almahbub hjuiri ba tkya 

bzr nazrya srl , pzhu hashnama erfan , sal sizdahm , shwmara bistu shishwm. 

 

18-Swhbat ela hsunad (1398), tahil matn sura mryam bar asas nazarya kunshaya  

guftari ba takid  bar awlgui jan srl .faslnama elm pzhuhsh hai adabi -qrani ,sal hftm , 

shmara duvam .  

 

 


